



SHËNIM SHPJEGUES  -  SKK 10

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë
1.    Palët e ndërlidhura janë marrëdhënie në të cilat njëra palë e ka mundësinë që t’i kontrollojë apo dukshëm t’i influencojë vendimet ekonomike dhe operative të tjetrës. Transaksionet me palët e ndërlidhura janë një tipar i përbashkët i biznesit. Marrëdhëniet tipike të palëve të ndërlidhura përfshijnë të mëposhtmet:

· Ndërmarrjet që e kontrollojnë njëra tjetrën, siç janë filialat dhe ortakëritë 
· Individët që kanë interes në ndërmarrje i cili ju jep atyre një influencë të dukshme mbi ndërmarrjen, siç janë shumica e pronarëve 
· Personeli kyç i menaxhmentit përgjegjës për planifikimin, drejtimin dhe kontrollimin e aktiviteteve të ndërmarrjes raportuese, duke përfshirë antëtarët e ngushtë familiarë të këtyrë individëve. 
2.   Përkitazi me palët e ndërlidhura, Standardet e Kontabilitetit të Kosovës (SKK10, paragrafi 10) i kërkojnë këto shpalosje:

· Identifikimi i palëve të ndërlidhura 
· Lloji i marrëdhëines 
· Përshkrimi i transaksioneve
· Treguesi i vëllimit të transaksioneve
· Politikat e çmimeve
3.    Palët konsiderohen si të ndërlidhura kur njëra prej palëve mund të ketë kontroll apo ndikim të mjaftueshëm mbi tjetrën për sa i përket vendimeve financiare dhe të biznesit. 
4.   Ndërmarrja konsiderohet se ka kontroll mbi një ndërmarrje tjetër nëse plotësohet ndonjëri nga kushtet e mëposhtme: (1) ndërmarrja posedon, drejtpërdrejt apo tërthorazi përmes filialave, më tepër se gjysmën e fuqisë votuese të ndërmarrjes tjetër; ose (2) posedon një interes substancial në fuqinë votuese bashkë me fuqinë për të drejtuar, sipas statutit apo marrëveshjes, politikat financiare dhe operative të udhëheqësisë së ndërmarrjes tjetër.
5.   Ndikim i konsiderueshëm do të thotë mundësia për të marrë pjesë apo për të ndikuar në formulimin e politikave financiare apo të biznesit të kompanisë, por në nivel më të ulët se sa mundësia për t’i kontrolluar politikat. Ndikimi i konsiderueshëm mund të ushtrohet në disa mënyra siç janë përfaqësia në Bordin e Drejtorëve apo pjesëmarrja në formulimin e politikave e prodhimit, financiare dhe të personelit. Ndikimi i konsiderueshëm mund të arrihet përmes pronësisë apo aksioneve të ekuitetit apo në pajtim me të drejtat e dhëna nga udhëresat. Nëse posedohen aksione, zakonisht nënkuptohet se ushtrohet ndikim i konsiderueshëm nëse përqindja e posedimit është ndërmjet 20% dhe 50%.
6.    Transaksionet ndërmjet palëve të ndërlidhura do të thotë transfer i pasurive apo detyrimeve, pa marrë parasysh se a kërkohet një çmim për transaksionet. 
Identifikimi i palëve të ndërlidhura (SKK 10, paragrafi 2)
7.   Në vijim është një listë e palëve të ndërlidhura:

· Ndërmarrjet që kontrollojnë në mënyrë të drejtpërdrejtë apo jo të drejtpërdrejtë (nëpërmes ndihmësve), janë të kontrolluara apo janë nën kontrollin e përbashkët me ndërmarrjet raportuese. Kjo përfshin kompanitë holding, filialat, dhe filialat e partnerëve.
· Personat, që drejtpërdrejtë apo tërthorazi kanë në pronësi një pjesë të ekuitetit të ndërmarrjes raportuese që ju jep atyre rastin që në mënyrë të konsiderueshme të ndikojnë në ndërmarrje.
· Anëtarët e ngushtë familjarë të personelit kyç të menaxhmentit të ndërmarrjes 
· Personat me ndikim të konsiderueshëmn në anëtarët e ngushtë të familjes. Anëtarët e ngushtë të familjes janë personat që ndikojnë në atë person apo mund të gjenden nën ndikimin e atij personi në transakcionet e tyre me ndërmarrjen.
· Menaxhmenti i lartë, njerëzit me autoritet dhe njerëzit përgjegjës për planifikim, menaxhmenti dhe kontrolli i ndërmarrjes raportuese, duke përfshirë drejtorët, menaxherët e ndërmarrjes dhe anëtarët e ngushtë të familjes së tyre.
· Ndërmarrjet në të cilat ndonjërit nga personat e sipërpërmendur apo ndërmarrjeve në të cilat ky person ka ndikim të konsiderueshëm iu takon direkt apo indirekt një interes substancial. Kjo i përfshin edhe kompanitë që janë pronë e drejtorëve apo e aksionarëve kryesorë të ndërmarrjes raportuese dhe ndërmarrjeve me të njëjtin menaxhment të lartë si edhe ndërmarrja raportuese. 

8.    Shembuj të palëve të ndërlidhura duke përdorur kompaninë A si një ndërmarrje raportuese:
· Një anëtar i kompanisë A i bordit të drejtorëve 
· Shefi i kontabilitetit të kompanisë A 
· Kompania B, një kompani që 30% është në pronë nga kompania A 
· Kompania C, një kompani që 51% është në stoqet e kompanisë A 
· Burri i presidentit të kompanisë A 
· Djali i rritur i njërit prej drejtorëve të kompanisë A.

9.   Në procesin e identifikimit të të gjitha kategorive të mundshme të palëve të ndërlidhura është e domosdoshme që të përqëndrohemi në përmbajtjen e marrëdhënieve dhe jo vetëm të formës ligjore. Kjo zakonisht njihet si parimi i përmbajtjes para formës.
10.   Ndërmarrjet në vijim nuk konsiderohen si palë të ndërlidhura:

· Dy ndërmarrje që menaxhohen nga një drejtor, që nuk ka rast që të ndikojë në politikat e të dy ndërmarrjeve në marrëdhëniet e tyre të përbashkëta.
· Kompanitë financiare dhe bankat që e furnizojnë me fonde një ndërmarrje në kushte normale të biznesit dhe nuk kanë pronësi të ndërlidhur apo marrëdhënie tjetër. 
· Unionet e tregut.

· Shërbimet shtetërore të komunës dhe komunaliet.
· Departamentet e qeverisë dhe agjencitë në marrëdhëniet e tyre normale të biznesit me ndërmarrjen.
· Entitetet me të cilat ndërmarrja ka transakcione vetëm në kushte normale të biznesit siç janë furnitorët dhe konsumatorët, dhe nuk kanë pronësi të ndërlidhur apo marrëdhënie tjetër. 

11.   Shembuj të palëve jo të ndërlidhura duke përdorur kompaninë A si një ndërmarrje raportuese:

· Kryesuesi i bankës që i ka huazuar kompanisë A një shumë të madhe të fondeve 
· Drejtori i Ministrisë së Financave i cili ka në pronësi të veten 2% të stoqeve të kompanisë A dhe herë pas here blen prodhime prej kompanisë A.

· Një konsumator i cili blen rregullisht prej kompanisë A dhe Kompania A e konsideron atë si konsumator primar të vetin.

Shpalosja e transakcioneve ndërmjet palëve të ndërlidhura 
12.   Transakcionet e palëve të ndërlidhura mund të jenë në çmime që zakonisht nuk ndodhin në transakcione ndërmjet palëve jo të ndërlidhura dhe për këtë arsye edhe nevojitet shpalosja. Shpalosja e transakcioneve ndërmjet palëve të ndërlidhura është përfshirë në shënimet e pasqyrave financiare. 

13.    Shembuj të situatave ku transaksionet e palëve të ndërlidhura mund të çojnë në shpalosje nga ana e ndërmarrjes raportuese në periudhën raportuese janë këto:

· Blerja apo shitja e mallrave.

· Blerja apo shitja e pasurisë së patundshme dhe e pasurive të tjera.

· Dhënia dhe pranimi i shërbimeve.

· Marrëveshja për transferimin e të drejtës së kryerjes së transakcioneve.

· Marrëveshjet e lizingut.

· Marrëveshjet e licencës.

· Huatë dhe investimet në aksione.

· Siguria dhe garancitë.

· Kontratat e menaxhmentit.

14.   Shembujt e mësipërm nuk duhet të konsiderohen si listë e plotë e situatave që kërkojnë shpalosje, por vetëm si shembuj të situatave të cilat mund të kërkojnë shpalosje.

15.   Transakcionet e palëve të ndërlidhura janë të zakonshme në biznes. Është me rëndësi që transakcionet e palëve të ndërlidhura të shpalosen kështu që përdoruesit e pasqyrave financiare t’i kuptojnë plotësisht pasqyrat financiare të ndërmarrjes. Pasi që marrëdhëniet e palëve të ndërlidhura mund të ndikojnë në vëllimin apo çmimin e transakcioneve ndërmjet entiteteve të ndërlidhura, informacionet në këto marrëdhënie dhe transakcione duhet të shpalosen. Nëse do të kishte transakcione ndërmjet palëve të ndërlidhura, llojet e transakcioneve dhe elementet e tyre që janë thelbësore për t’i kuptuar rezultatet financiare të ndërmarrjes duhet të përfshihen në shënimet e pasqyrave financiare. 

16.   Informacionet e domosdoshme për shpalosje përfshijnë:

· Indikacionet mbi vëllimin dhe shumat e transakcioneve të palëve të ndërlidhura 
· Shumat e zërave të vonuar ndërmjet palëve të ndërlidhura siç janë të pagueshmet dhe të pranueshmet në datën e pasqyrës së bilancit 
· Politikat e çmimeve që janë përdorur për transakcionet me palët e ndërlidhura 
· Për marrëdhëniet e palëve të ndërlidhura që përfshijnë kontrollin, madje edhe nëse nuk ka transakcione ndërmjet palëve që kanë ndodhur gjatë periudhës raportuese, marrëdhëniet duhet të identifikohen 
17.   Shembuj të përcaktimit të shpalosjeve për transakcionet e palëve të ndërlidhura 
· Kompania B, një kompani që 30% është në pronësi nga kompania A, i blen 10% të prodhimeve të kompanisë A gjatë vitit. Kërkohet shpalosje sepse marrëdhënia është me ndikim të rëndësishëm dhe vëllimi i aktiviteteve është i madh.
· Kompania C, një kompani që ka në pronë të vetën 51% të stoqeve të kompanisë A, blen 1% të prodhimeve të kompanisë A gjatë vitit. Shpalosja kërkohet kurdoherë kur marrëdhënia është me natyrë kontrolluese. 

· Kompania A e blen gjysmën e prodhimeve të kompanisë C gjatë vitit. Siç është shënuar edhe më parë, kompania C i ka në pronësi 51% të stoqeve të kompanisë A. Kërkohet shpalosje pasi që kjo është marrëdhënie kontrolluese.

        

· Burri i presidentit të kompanisë A blen gjysmën e një përqindëshit të prodhimeve të kompanisë A gjatë vitit. Shpalosja në raste të ndikimit të madh nuk kërkohet nëse aktiviteti nuk është material.        

· Djali i rritur i drejtorit të kompanisë A i shet kompanisë A 10% të lëndës së parë që kompania A blen gjatë vitit. Shpalosja kërkohet sepse marrëdhënia është me ndikim të rëndësishëm dhe vëllimi i aktivitetit është i madh. 
Shembull i shpalosjes së palëve të ndërlidhura

18.   Kompania A i shiti 20% të prodhimeve të saj kompanisë B në vitin XXX2.  Kompania B plotësisht është në pronë të drejtorit menaxhues të kompanisë A. Shitjet ndaj kompanisë B janë në shkallë normale të tregut. Nuk ka të pranueshme të vonuara prej kompanisë B me datën 31 dhjetor, XXX1.

